
Munibhih Kritah Shivapanchaksharartha Stava

ಮುನಿಭಿಃ ಕೃತಃ ಶಿವಪಂಚಾಕ್ಷರಾರ್ಥಸ್ತವಃ

(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
- ಶಿವಗೌರೀಸಂವಾದೇ -

ಮುನಯಊಚುಃ .
ಓಮಿತ್ಯೇಕಾಕ್ಷರೋಽಸಿಪ್ರಕೃತಿವಿರಹಿತಃ ಓಮಿತೀದಂ ಚ ಸರ್ವಂ .

ತ್ವತ್ತೋ ಭಿನ್ನಂ ನ ಚೈತತ್ ಶಿವ ತವ ಮಹಿಮಾಂ ವಕ್ತಿ ವೇದಃ ಸದೈವ .. 40..

ಈಶಾನಸ್ತ್ವಂ ಸರ್ವವಿದ್ಯಾಧಿನಾಥಃ
ಉದ್ಗೀಥಸ್ತ್ವಂ ಸರ್ವ ಭೂತೇಶ್ವರಶ್ಚ .
ತಥೈವ ತ್ವಂ ಮಾತೃಮೇಯಾದಿಹೀನಃ
ಶಬ್ದಾದೀನಾಂ ಮೂಲಮೀಶಸ್ತ್ವಮೇವ .. 41..

..ನಮಃ ಶಿವಾಯ ..

ನಮಸ್ತೇ ರುದ್ರ ತ್ವಂ ಶ್ರುತಿಗತನಮೋಽನ್ತೈಕವಚಸಾಂ
ಭವಾನಂತೋ ನಾಥೋ ನತಿಕರಣನಾನಾವಿಧತನುಃ .
ನ ಹಿ ತ್ವತ್ತೋ ಭಿನ್ನಂ ಜಗದಪಿ ಚ ನಾನೈವ ಹಿ ಮೃಷಾ
ನಮಃ ಶೇಷೋಷ್ಣೀಷಿನ್ ನ ಹಿ ಶಿವ ವಿವಾದಃ ಶ್ರುತಿಬಲಾತ್ .. 42..

ಮಹಾನಾತ್ಮಾ ಮಾಯಾವಿರಹಿಶರೀರೋ ಮನುಗತೋ
ಮಹೇಶೋ ಮಂತ್ರಾರ್ಥಸ್ತ್ವಮಸಿ ಮನುದಾತಾ ಮನಸಿಗಃ .
ಮನಸ್ವೀ ಮಧ್ಯಸ್ಥೋ ಮರಣಜನನಾದ್ಯಂತರಹಿತಃ
ಮಧುರ್ಮಂತಾ ಮಾತಾ ಭವಸಿ ಹರ ಮನ್ವರ್ಚಿತಪದಃ .. 43..
ಶಿವಃ ಶಿಷ್ಠೋ ನಿಷ್ಠೋ ಭವಸಿ ಶಿಪಿವಿಷ್ಟಃ ಶಿವತರಃ
ಶಿನೀವಾಲ್ಯಃ ಖಲ್ಯಃ ಶಶಿಧರಶಿಖಾಸೂಕ್ತಮಹಿಮಾ .

ಶಿಖೀನೇತ್ರೋ ಯಂತ್ರೋ ಭವಸಿ ಶಿತಿಕಮ್ಠಸ್ತ್ವಮಸಿ ದೃಕ್
ಶತಾವರ್ತೋ ಹರ್ತಾ ತ್ವಮಸಿ ಭವಹರ್ತಾಸಿ ಜಗತಾಂ .. 44..

ವಾಹೀಕೃತೋಕ್ಷ ಭಗವನ್ ಹರ ವಾಮದೇವ
ವಾತಾಶನಾದಿಪರಿಭೂಷಿತದಿವ್ಯಕಾಯ .

ವಾಸ್ತವ್ಯ ವಾಸ್ತುಪ ಮಹೇಶ್ವರ ವಾಮನೇತ್ರಾ -
ಕ್ಲೃಪ್ತಾರ್ಧಕಾಯ ಭಗವನ್ ಅವ ವಾರಣಾರೇ .. 45..

1



ಮುನಿಭಿಃ ಕೃತಃ ಶಿವಪಂಚಾಕ್ಷರಾರ್ಥಸ್ತವಃ

ಯತೋ ಜಾತಂ ವಿಶ್ವಂ ಯಮಯತಿ ತಥಾಂತೇ ಚಯದೃತೇ
ನ ಹಿ ಸ್ವಸ್ಥಂ ಯಸ್ಮಾನ್ನ ಭವತಿ ತಥಾನನ್ಯಗತಿಕಂ .

ಯಮಾತ್ಮಾನಂ ಸರ್ವೇ ನ ಹಿ ಖಲು ವಿಜಾನಂತಿ ತಮಸಃ
ಪರಂ ಪಾರಂ ಯತ್ತತ್ ಭವಸಿಯತತಾಮೇವ ನಿಯತಂ .. 46..

ಈಶ್ವರಃ ಉವಾಚ .

ಪಂಚಾಕ್ಷರಾರ್ಥಸ್ತವಮೇತದೇವಂ
ಪಠಂತ ಏವಾಧ್ಯವಸಂತಿ ಮಾಂ ಶಿವೇ .

ತ ಏವ ಧನ್ಯಾ ಜಗತೀತಲೇಽಸ್ಮಿನ್
ತೇಷಾಂ ಹಿ ಮುಕ್ತಿಃ ಕರಗಾ ಭವೇತ .. 47..

ವೇದಕ್ಷೀರಮಹಾರ್ಣವೋದ್ಯತಮಹಾರುದ್ರೋರ್ಮಿನಾಮಾವಲೀ-
ಮಧ್ಯಭ್ರಾಜಿತದಿವ್ಯಹೃದ್ಯತಮ ಸತ್ಪಂಚಾಕ್ಷರೀವಿದ್ಯಯಾ .

ರಾಜತ್ಯೇವ ಸುಧಾಕರಾಂಶುಚಯವದ್ವಿಪ್ರೋನರೋ ವಾ ಸುರೋ
ಘೋರೋವಾಪ್ಯಸುರೋಽಥವಾ ಗಿರಿಸುತೇ ಮುಕ್ತೋ ಭವೇತ್ಪಾತಕೈಃ .. 48..
.. ಇತಿ ಶಿವರಹಸ್ಯಾಂತರ್ಗತೇ ಮುನಿಭಿಃ ಕೃತಃ ಶಿವಪಂಚಾಕ್ಷರಾರ್ಥಸ್ತವಃ
ಸಂಪೂರ್ಣಃ ..
- ..ಶ್ರೀಶಿವರಹಸ್ಯಂ .ಈಶ್ವರಾಖ್ಯಃ ದಶಮಾಂಶಃ .ಅಧ್ಯಾಯಃ 37ಶಿವಗೌರೀಸಂವಾದೇ
ಪಂಚಾಕ್ಷರಮಹಿಮಾ . 40-48..

- .. shrIshivarahasyam . IshvarAkhyaH dashamAMshaH . adhyAyaH 37 shivagaurIsaMvAde

pa nchAkSharamahimA . 40-48..

Notes:

Muni-sಮುನಯಃ eulogise Śivaಶಿವ with a composition in which five verses (numbered

42 to 46) begin with one akśaraಅಕ್ಷರ sequentially from the ŚivaPañcākṣara Mantra ಶಿವ
ಪಂಚಾಕ್ಷರ ಮಂತ್ರ i.e. Namaḥ Śivāyaನಮಃ ಶಿವಾಯ that resides in the middle of the

Rudrormināmāvalīರುದ್ರೋರ್ಮಿನಾಮಾವಲೀ that is in the midst of the Ocean of Milk

of the Veda-s (VedakṣīraMahārṇavaವೇದಕ್ಷೀರಮಹಾರ್ಣವ).

